
 

 
AZIMIO NA. 07/2019 

 
AZIMIO LA BUNGE LA KURIDHIA ITIFAKI YA ZIADA YA NAGOYA – 
KUALA LUMPUR KUHUSU UWAJIBIKAJI KISHERIA NA FIDIA KWA 
MADHARA YANAYOWEZA KUTOKEA KUTOKANA NA MATUMIZI YA 
BIOTEKNOLOJIA YA KISASA KATIKA KUTENGENEZA ITIFAKI YA 

CARTAGENA (NAGOYA – KUALA LUMPUR SUPPLEMENTARY 
PROTOCOL ON LIABILITY AND REDRESS ON CARTAGENA 

PROTOCOL ON BIOSAFETY) 
____________________ 

 
KWA KUWA, Tanzania ni Nchi Mwanachama wa Itifaki ya Cartagena 
inayohusu Matumizi Salama ya Bioteknolojia ya kisasa miongoni mwa Nchi 
Wanachama ambapo Tanzania iliridia Itifaki hii mwaka 2003; 

 
NA KWA KUWA, wakati wa kupitisha Itifaki ya Cartagena Nchi 
Wanachama zilikubaliana kuendeleza majadiliano kuhusu utaratibu wa 
kimataifa wa uwajibikaji kisheria na fidia kwa madhara yanayoweza 
kutokea kutokana na matumizi ya bioteknolojia ya kisasa kwa kuweka 
Ibara ya 27 iliyoelekeza kuendelezwa kwa majadiliano ya suala hilo; 

 
NA KWA KUWA, majadiliano hayo yalikamilika katika Mkutano wa Tano 
wa Nchi Wanachama wa Itifaki ya Cartagena wa mwaka 2010 uliofanyika 
Nagoya, Japani na kupitishwa rasmi Itifaki ya Ziada ya Nagoya – Kuala 
Lumpur inayoweka utaratibu wa kimataifa wa uwajibikaji kisheria na fidia 
kwa madhara yanayoweza kutokea kutokana na matumizi ya bioteknolojia 
ya kisasa miongoni mwa Nchi Wanachama ambayo ilianza kutekelezwa 
rasmi tarehe 5 Machi, 2018 na hadi sasa jumla ya nchi 45 zimesharidhia 
Itifaki hii;  

NA KWA KUWA, kwa kuridhia Itifaki ya Ziada ya Nagoya – Kuala Lumpur, 
Tanzania itaimarisha usalama wa afya ya binadamu na mazingira dhidi ya 
madhara yanayoweza kutokea kutokana na matumizi ya bioteknolojia ya 
kisasa, hususani, kwa bidhaa na mazao yatokayo nje ya nchi; 

 
NA KWA KUWA, kuridhia Itifaki hii kutaongeza upatikanaji wa fursa za 
kujenga uwezo wa wataalam nchini katika kusimamia matumizi salama ya 
bioteknolojia ya kisasa katika Nyanja za kisheria, kisayansi na kiteknolojia; 

 
HIVYO BASI, kwa kuzingatia manufaa yatokanayo na Itifaki hii kwa 
Tanzania na kwa Wanachama wengine wa Itifaki ya Ziada ya Nagoya – 
Kuala Lumpur, Bunge hili katika Mkutano wa Kumi na Sita na kwa mujibu 
wa Ibara ya 63 (3) (e) ya Katiba ya Jamhuri ya Muungano wa Tanzania ya 
Mwaka 1977, sasa linaazimia Kuridhia Itifaki ya Ziada ya Nagoya – Kuala 
Lumpur Kuhusu Uwajibikaji Kisheria na Fidia kwa Madhara Yanayoweza 
Kutokea Kutokana na Matumizi ya Bioteknolojia ya Kisasa katika Kutekeleza 
Itifaki ya Cartagena (Nagoya – Kuala Lumpur Supplementary Protocol on 
Liability and Redress to the Cartagena Protocol on Biosafety). 

 
 

Limepitishwa na Bunge leo tarehe 11 Septemba, 2019 
 
 
 
 
 

Stephen Kagaigai 
KATIBU WA BUNGE 

